
CAIB. I X . 

" CHA 'N ' K I L FALACH AIll AX OLC ACH OUN 

A DHEANAMH." 

A biodh ciiram oirbhse nach fhaigli sibh 
a h-uile rucl a bbios feumail dhuibh an 
uair a bliios sibh a' dol a phosadh," 
ars' am maor 's e tionndadh ris an 

trihir a b' oige dhe na h-igheanan. " Tba misc 
'creidsinn gu 'n cuir bean an Uachdarain plang-
aidean agus aodaicliean gu leor eile dhaehaidh a 
h-uile bliadhna. Cha 'n fhaodar Anna 'leigeadh 
air falbh as an taigh ro lorn a dh' aodacb-laidbe. 
Feumar an nighean a's sinne a cbur air a taigh 
's air a taigheadas cho math 's cho doigheil 's a 
ghabhas deanamh. Oba bliiodh meas aig daoine 
oirnn mur deanamaid so." 

Thionndaidh am maor ri Seonaid, agus thuirfc 
c, " A nis, a Sheonaid, ma rinn thu dhe 'n 
t-saoghal e, dean greirn air Aonghas Fionn air 
aon doigh no doigh eile, agus theid mise am 
bannadh dlmt nach bi do thochradh dad air 
dheireadh air. an tochradh""a gffeibh Anna." 

An uair a chuala, Seonaid so, dh' flias a 
h-aodann gu math ruighteach. Ach ge b' e air 
bith frcagairt a thug i air a h-athair, cha cbuala 
na fir a bli' aig an uinneig ceart ciod a 
thubbairt i. 

Fhreagair Morag, an te a b' oige dhc 'n teaghl-
ach, agus thuirt i, " Bha Aonghas Fionn agus 
Domhull Beag aig an taigh mu thrath suipearach. 
Bha toil gu leor aig Aonghas a bbith greis a' 
comhradh ri Seonaid; ach o'n a dh' iarr sibli 
fhein gun leigeadh le daoine a bhith mu 'n cuairt 
an taighe, b' fheudar do Sheonaid iarraidh air a 
dhol dhachaidh. Tha mise cinnteach nach do 
chord sicl ris idir." 

" Fan samhacb, a chreutair mhosaich. Cha 
teid fosadh air do bheul acb ag innseadh a h-uile 
rud a cbi agus a chluinneas tu. Cha stad thu 
dhe d' innseagan gus an cuir thu thu-fhein agus 
daoine eile ann an crois," arsa Sednaid. 

" Cha ruig thu leas, a Sheonaid, a bhith 'g a 
aicheadh ; bha mi fhein 's an eisdeachd an uair a 
bha e 'bruidhinn riut, agus clh' aithnich mi air 
hach robh e toilichte," arsa Morag. 

Cha d' eisd Seonaid an corr; acb thug i buille 
mhath do Mhoraig amis a' cheann. Thoisich 
Morag ri caoineadh. O'n a b' i a b' oige, bha 'n 
teaghlach gu leir a' deanamh moran dhith. 

" Is beag orm fhein Aonghas Fionn," arsa 
bean a' mhaoir. " Cha teid fois no diobradh air 
a latha no dh' oidhche ach a' magadh air cuid-
eiginn—cleachdadh cho suarach 's a b' urrainn a 
bhith aig duino sam bith, biodh e 6g no sean." 

" Na bi thusa 'g radii a leitbid sin idir, 'Una," 
ars' am maor. " B' fhearr leamsa greim a 
dheanamh air na air Tearlacb. Nam posadh e 
Seonaid, cha bu mhisde sinn idir e. Tha 'athair 

ann an seirbhis an Uachdarain o cbionn Mne 
fhada, agus tha meas mor aig an Uachdaran air. 
Faodaidh an t-Uacbdaran sin ; oir bha, agus tha, 
e ro dlrileas dha. Far" am bheil seirbhiseach 
dileas, bidb meas aig a mhaighstir air an 
comhnuidb." 

" Ma tha e eho math agus cho dileas 's a tha 
thu 'g radh, is neonach an gnotbach gu 'm bheil 
daoine 'gearain air cho trie 's a tha iad," arsa 
bean a' mhaoir. 

" Nach iongantach leamsa na beachdan a th' 
agadsa, 'Una. Nach math a dh' fhaodadb fios 
a bhith agad gur ann mar is disle a bhios 
seirbhiseacb dh' a mhaighstir is mo a ni daoine 
eile de chaineadh air. Tha ambrus laidir agam 
gu 'm bheil muinntir na duthebadh so anabarrach 
math gu bhith 'faotainn beum do gach coigreach 
a thig a dh' fhuireach 'nam measg. Is ann a tha 
cuid dhiubh mar gu 'm biodh iad a' smaointean 
nach bu choir fear sam bith a bhith ann an 
dreuchd ach fear dhiubh fhein'. Tha mise 'creid­
sinn gu 'm bheil iad 'g ar ruithne sios mar a tha 
iad a' ruith sios dhaoine eile. Ach is e feuchainn 
ri cur suas leis a h-uile dimeas is eul-chaineadh a 
ni daoine oirnn gnothach a's glice dhuinn gu 
mor. A dh' aon chuicT, cha 'n 'eil sinn 'nan 
taiug. Is e ar gliocas cumail ann an dliith 
cbairdeas ri Domhull Hearrach. Ma bhios sinne 
reidh ris, bidh sinn reidh ris an Uachdaran. An 
uair a bhios an t-Uachdaran agus Domhull 
Hearrach comhladh 's a' bheinn-sheilg, bidh 
moran comhraidh eatorra mu tbimchioll gach ni a 
tha 'tachairt air an oighreachd. Agus ge b ' e 
neacb air am bi meas aig Domhull, faodar a bhith 
cinnteach nach cuir e dad cearr as a leith ris an 
Uachdaran. Tha Domhull Hearrach a nis greis 
mhath aoise ; agus bha e 'g innseadh dhomh an 
latha roimhe, gu 'm bheil a fhradharc a' dol air 
ais gle mhor. Ann am bliadhna no dha eile, cha 
bhi de fhradharc aige na dh' aithnicheas na feidh 
seach na creagan. Faodaidh tusa 'bhith cinnt­
each gur e Aonghas a cbuireas an t-Uachdaran a 
shealg nam fiadh an aite 'athar. Cha 'n aithne 
dhomhsa teaghlach eile air an taobh so dhe 'n 
duthaich a's fhearr dheth na teaghlach Dhomh-
uill Hearrach. Tha taigh math, seasgair aca, 
agus tha biadh is annlann gu leor aca aig gach 
am dhe 'n bhliaclhna; agus cha 'n aithne dhomhsa 
teaghlach eile a's fhearr aodach laidhe agus 
eirigh na iad. Ged is mor am facal e, tha mi 
'creidsinn gur i bean Dhorohuill Hearraich an 
aon te a's fhearr gu calanas a tha eadar da 
cheann na duthchadh. Bidh i trang aig calanas 
moch is auamoch is meadhain latha. Cum thusa 
suas ri Domhull, a Sheonaid. Ma gbeibh thu 
greim air, bidb d' aran fuinte. Ged a tba 
Tearlach 'na dhuine og cho dreachar 's a th' 
arms an dutbaich, cha 'n 'oil e faisge cho glic 's 
cho deanadacb ri Aonghas. Dean greim air gun 
dail, a Sheonaid. agus cha 'n eagal nach fhaigh 
thu do chuid dhe na h-aodaichean a thig dhach­
aidh an ath bhliadhna." 

Cha robh na briathran so a labhair am maor 
mu Thearlach Ruadh a' cordadh ris a' mhnaoi 
idir, agus thuirt i, le guth frithir, " Fan samhacb, 
Alastair. Na bi ri bruidhinn gun tur air an 
doigh sin. Cha do gblaodh mo chridhe riamh ri 
Aonghas Fionn. Mar a thuirt mi mar tha, cha 
teid dimadh air a bheul ach a' deanamh spors is 
fanaid air cuideiginn. Esan an cabairneach gun 
toinnisg ! C aite am bhe ;l e coltach ri Tearlach 
ann an doigb sam bith 1 

"Sin agad gille air am bheil meas mor agamsa 
—Domhull Beag mac Sheumais. Cha 'n 'eil aon 
fhear eile 'tighinn rathad an taighe cho modhail 
's cho ioinchuidh lis. Na 'm bitbinnsa 'nam 
nighinn oig, dheanaiun roghainn dheth air thois-
each air fear sam bitb eile a's aithne dhomh. 
Cha chluinnear e a' cur buille air neacb sam bith. 
Cha 'n fhaicear piob thombaca 'na bheul, agus 
idir cha 'n fhaicear e ag 61 anns an taigh-osda. 
Gille glic, deanadach mar a tha e, theid mi an 
urras nach bi eis air te sam bith a phosas e, fhad 
's a sheasas a shlainte ris." 

" So, so ; foghnaidh dheth an drasta. Bithibh 
a' gabhail a laidhe. Is leasg leibh eirigh. Feum-
aidh mise na h-aodaichean so a phasgadh," ars' 
am maor. 

Gun dail sam bith dh' fhalbh Aonghas is 
Domhull o'n uinneig. Bha Aonghas an duil 
gu 'm faigheadh e cothrom air an losan a chur 
'san uinneig mar a bha e roimhe; ach bha eagal 
air gu 'n cluinneadh an fheadhaimi a bh' anns 
an t-seoinar e. 

An uair a bha iad a' dol seachad air cul an 
taighe, thug iad an aire gu 'n robh solus a 
uinneag na closaid. " Tilleamaid feuch am faic 
sinn ciod e tha na h-igheanan a' deanamb," ars' 
Aonghas. 

" Tha mi coma ged a thilleadh. O'n a tha 
sinn ris an ole o'n thaiuig an oidhche, tha e cho 
math dhuinn an t-earball a leigeadh leis a' 
chraicionn," arsa Domhull. 

An uair a rainig iad faisge air an uinneig, 
ciod a b' iongantaiche leotha na an ceathrar 
nighean agus am mathair fhaicinn r.nn am 
meadhain torr mor de dh' aodaichean agus de 
sheadhlaichean dhe gach seorsa, agus iad a' cur 
air leith dhaibh fhein a h-uile pios aodaich, agus 
a h-uile seadhail a b ' fhearr na cheile a chitheadh 
iad. O nach robh aodach ris an uinneig, cha 
b' urrainn do na gillean a dhol cho dluth oirre 
's gu 'n cluinneadh iad ciod e bba na boirionnaich 
ag radh. Chuir a b.-uile rud a bh' ann a leithid 
de mbi-chiataibh orra le cheile's nach b' urrainn 
daibh fuireach far an robh iad na b' fhaide. 

An uair a choisich iad greis air adhart 's gun 
iad ag radh facal leis a mhi-cbiataibh a chuir 
guothaichean a' mhaoir 'a a theaghlaich orra, 
thuirt Aonghas, " Ciod i do bharail a nis air a' 
mhaor's air a theaghlach ? " 

" Bha barail mhath gu leor agam orra gus an 
nochd; ach ma bha, cha bhi tuilleadh. Mur 
b'e na cbunnaic 's na chuala mi o thuit an 

oidhche, cha robh anns an t-saoghal na bheireadh 
orm a chreidsinn gur e sid seorsa daoine a 
th' annta." 

" A c h smaoiuich thusa air cho stolda 's a 
shuidheas iad sid anus an eagiais air Di-domhn-
aich. Saoilidh tu nach 'eil daoine air an talamh 
cho naomlia 's cho beannaichte riutha. Gabh 
thusa beachd air a' mhaor a' chcud latha bhios 
tu anns an eagiais, agus chi thu mar a chrathas e 
a cheann a h-uile uair a chluinneas e briathran a 
chordas ris, ma 's fhior—direach ma 's fhior. 
Sid an doigh a th' aige air a bhith 'feuchainn ri 
toirt air daoine a chreidsinn gu 'm bheil e ag 
eisdeachd le toil 's le tlachd ri facal Dhe air a 
leughadh's air a shearmonachadh. Ach ma tha 
e 'na fhear-eisdeachd an fhacail, tha e soilleir gu 
leor dhomhsa agus dhutsa nach 'eil e 'na fhear 
cbur an gniomh an fhacail. Tha mi fhein dona 
gu leor, agus tha fhios aig a' Chruithfhear gu 'm 
bheil ; ach cha ghoidinn aodaichean nam bochd 
ged a gheibhinn an saoghal mu 'n iath a' ghrian. 
Tha mise ag radh riut, a Dhomhuill, nach 
posainn te seach te de nigheanan a' mhaoir ged a 
gheibhinn peighinn agus leith an domhain leatha. 
An latha 'phosas mise agus tusa, tha mi 'n dochas 
gu 'n toir gach fear dhinn eun a nead ghlain. 
Is e am fortan f'nein a chuir rathad an taighe 
sinn an nochd, An cual' thu fhein mar a bha 'n 
truilleach suarach duine ucl ag iarraidh air 
Seonaid greim a dheanamh ormsa 1 Ged a bheir-
eadh a mathair a' chomhairle ud oirre, cha 
chuircadh e ioghnadh sam bith orm; oir tha 
mathraichean, mar is trice, anabarrach math gu 
iasgach ghillean do 'n cuid nighean. Feumaidh 
tusa, 'Dhomhuill, a bhith air d' fhior fhaicill, 
Tha meas m6r aig bean a' mhaoir ort, agus ma 
chuireas i fhein agus Catriona na dubhain annad, 
cha rachainn an urras nach glacadh iad thu." 

(Bi leanticinn.) 

Sgeul air Gaol 'us Gaisge 

(Air a leantuinn.) 

CH A S x\rsacius 'fhiaclan air a cheile. Dh' 
fhairich e a chridhe ag eiridh air. Mhoth-

aicb a' bhean-tighe da agus crith anns gach ball 
air. Dh' fheoraich i mar a bha. " Cha teic 
olcas," ars' esan; agus mallachd agus eascaoin 
'gan guidhe aige eadar na fiaclan. Ach cha robh 
feum dha teannadh ris na guidheachan, agus cha 
b 'e am fear nach d' aithnich e. Cha d' rinn e 
dad ach astea:h leis agus breth air claidheamh 
Nessuis a bha am braigh an doruis. Bhuail e a 
mach air an dorus, a' dol 'na dheann an taobh a 
bha tigh Bbassuis, a' cuir roimhe gur esan a nis a 
bhuaileadh dorn air thapachd, agus gu 'n toireadh 
e a mach dioghaltas, oir cha bu lag an duine e ri 
uchd cruadail mar a dh' innseadh cheana. Cha 
robh ami ach anam aon neach a mhain, ach nan 
robh anam agus fichead aige dh' iomaireadh e iad 
uile ris, sul an leigeadh e an aisge leis an gniomh 
uamharra- Cha saruichear agus cha 'n fhait tlich-
ear air an fhior-ghaol, agus bha an claidheamh ri 
thaobb a' cuir misnich agus spionnaidh ann agus 
e a' dararaich ri 'acfhuinn eile. 

Rainig e. Mar a bha cluil aige bha an arcl 
dorus duinte. Thug e cuairt air an tigh. Cha 
robh ri fhaicinn ann ach uinneag bheag agus 
ceithir croinn nitre, agus i mar fhad seachd 
troidhean o'n lar. Ghearr e leum an ard chuice 
so, claidheamh eadar fhiacail, chuir e a neart ris 
na croinn, ach cha robh stath dha. Tharruing e 
iad agus spiol e iad, ach ged a bhiodh e 'gan 
tarruing fathast, cha tigeadh iad ieis. Fa dheir-

eadh thuit e gu lar air bhainidh agus gun 
rmV°'uii aige air Candida. 

Thug e an. ath-chuairt air an tigh. Ciod e a 
th' agad air ach gu 'n robh an ard-dorus fosgaille. 
Dhil-bheachdaich e air, agus shaoil leis nach bu 
chomharradh math air a ghnothucb e. Ciod a bu 
bhrigh da ? Ribe gun teagamh, ach cha robh 
tiom fuireach ann. Chaidh e air a chorpagaibh 
thar na sraide. Cha robh fios no eolas an tighe 
idir aige. Ghabh e suas an staidhre—an dorch-
adas a' comhdachadh gach ni. Cha chualas guth 
no cagar. Stathuinn bheag eile air aghaidh da. 
—Aite na marbhan. Dhruid e tamull eile anios. 
Chuir e dheth an "atrium'' (no an talla) agus 
ghabh e an t-urlar an sin suas roimhe. Rainig e 
trannsa agus an sin chuala e am fuaim sin air an 
robh e cho eolach o chian—gearan an leomhain. 
Ged a bu mhahadh na h-eiginn e bu rabhadh gu 
fuasgladh, ach b'e cvnam a b' fhearr feum fathast. 
Gach feith agus rudan air a theinnead, an 
claidheamh togarrach agus a roinn deas, ealamh, 
furaohair. Dranndan seoganach an leomhau 'na 
chrith ehruaidh a rithisd. Theann e goirid do 'n 
chuirt mheadhonaich. Dh' fhosgail o an dorus. 
Sealladh na dunach ! Candida ceangailte ri 
colbh-eas agus cuicleachd Ieomhan mor,- aidhbheil 
ceangailte ri bacan le slabhraidh, agus bha de 
fhad an t-slabhraidh gu 'm faodadh e, cha mhor, 
ise 'sgriobadh le 'ionga. 

Cha bu ruith da ach leum a sios chuice. 
Chuala e aig a cheart am an dorus mor 'ga 
dhunadh le gleang. Bha e 'na phriosunach aig 
Bassus ! Cha b' ionnan dol gu a thigh agus 
teachd as, agus bu bheag duil a bha aige gu 'n 
diongnadh e as a sin gu brath. 

Chuala e an gaire sgeigeach, an-iochdmhorach ; 
cha robh fhios aige cia as da, ach dh' aithnich e 
gu math gur e gaire a namhaid c, mu'm faodadh 
a radh :—-

" Na gheibh e 'na dhoni, 
Cha reic e air or; 
Ri gul no ri deoir 

Cha 'n eisd e." 
Chaidh an duine bochd 'na ruith ann an sas a 

leannain, agus an duil gu 'm b'e siod an oidhche 
mu dheireadh dha a faicinn. Cha bu luaithe a 
rainig e i na thuit i seachad ann an neul, agus 
gun suim aige 'ga chuir amis an leomhan dh' 
fhuasgail e i agus leig e 'na luidhe gu seimh sios 
air an urlar mharmhor i. 

"Do bheatha, 'Arsacius," arsa glaodh ard a 
thug air sealltuinn suas; b'e Bassus a bh' ami, 
'na sheasamh air grianan no lobhta air aon taobh 
de 'n chuirt. "La na dunach," ars' Arsacius ris 
fein, ged nach do leig e dad air ris an fhear eile. 
"Is fada o'n a bha mi ag altachadh le slainte 
dhut, ach rainig mo chothrom air fa dheireadh. 
Ciod e thug ort an uinneag 'fhiachainn, agus 
gu 'm bheil dorus agam fein ri in' thigh ? Cha 'n 
e an uinneag rathad duine choir." "Is briagha 
an la an uair a ni am madadh-ruadh searmoin," 
arsa Arsacius ris fein. "Cha b' iongnadh learn 
ach thu," arsa Bassus, a' leatituinn roimhe. "Ach 
mar is mo a' chuideachd is ann is fearr an 
lau-aidhear. Bu truagh, craite gun thu shios 
agam an sin gus gu 'n cuirteadh oidhche chridheil 
seachad leat aig an leomhan, agus an uair a bu 
leir dhomh do dheigh air faighinn asteach, 
thainig orm an dorus 'fhosgiadh agus cuireadh 
balbh a thoirt dhut mar sin." 

"Cha 'n 'oil agad ach a bhi 'bruidhimi, a' 
shlaoigbtire," arsa Arsacius, "ach tha doigh 
agamsa nach ionnann." Agus thi'ouridaidh e cul 
ris gun an corr feart a thoirt air, ach a' Sachainn 
ris an oigh mhaisich a thoirt chuice fein. 

Ach cha robh Bassus buidheach sgeig fathast. 
"Na bi cho baoghalta agus a h ath-dhusgadb 

sin," ars' esan, "leig leatha basaehadh gun fhios 
'fhagail aice idir. Thoir fanear fad mionaid mar 
a tha a' chuis. Olc air mhath leat, is e thusa is 
culaidh-bhuird dhomh a nochd. Is math a bhuail 
e 'nad cheann tighiun. Cha bhitheadh an cluich 
iomlan mur bitheadh thusa ann. Feuch fein an 
t-slabhruidh ! Chaidh a ceann (a tha 'na fhail 
iaruinn) a chuir mu 'n cholbh iaruinn a tha 'n 
sin. Cha 'n 'eil agam ach dol sios gus an 
t-seomar uachdrach agus an colbh sin a thoirt a 
bhan agus gheibh am beisd fuasgladh. Cha ii 
fhaic duine sam bith thusa no ise a' dol bas ach 
mise, oir thug mi air a h-uile trail! agam an tigh 
'fhagail fodham an nochd. Feuch riut a nis! 
Air 'fheobhas ge 'm faigbear thu, cha mher 
gaisge a ni thu an nochd. Rinneadh dearmad 
bidh agus dearmad dibhe air a' bheisd fad 
seachduin, agus is e deoch de d' fhuilsa a chaisg-
eas 'iotadh air tus. Theirig ris." 

An uair a chuala Arsacius gu 'n robh gach 
duine a mach thog e an og-bhean 'na ghairdean 
foghamteach, agus thug e an dorus air; ach ma 
thug, mo thruaighe, bu chianail a mhealladh e. 
Cha rachadh an dorus fhosgiadh ach o'n taobh 
a muigh. 

Ann an coileach an t-sruth daibli. 
Bha an leomhan a' toirt sineadh eagalach air 

an t-slabhi uidh, agus an colbh a' dol sios a lion 
beagan agus beagan. 

"Ged a rachainn sios," ars' esan ris fein, "cha 
deanainn feum air an ainmhidh. Co shamhlaioh-
eadh e fein ri a leithid de bheisd ; ach dh' fhaod-
ainn te de na spogan a ghearradh dheth fhad's a 
tha e air an t-slabhiuidh." 

Chaidh e beagan cheumannan air 'aghaidh. 
Thuit an colbh as an t-sea!ladh agus dh' 

fhuasgladh an leomhan. 
Thainig am beist chuige, ach cha 'n ann da 

leum. Thog an laoch roinn a' chlaidheimh ris. 
Ach an an aite 'fhiaclan a chuir 'na ghairdean 
is ann a rinn e sodail ris, ehuir e a dhruim air 
bhogha, ag iarraidh a chniodachadh, agus a dh' 
aon fhacal a' leigeil air gach comharradh aithne 
agus aoibhneis is abhaisteach do na beistean. 

B'e a bh' ann fear de na beistean a bha aige 
fein ri ionnsachadh anns an am a chaidh seachad. 

Tlireoraich Arsacius an leomhan do 'n fhuaran, 
agus thoisich e cho dian sin air ol agus gu 'n do 
shaoil le a mhaighstir gu 'n robh an fhirinn aig 
Bassus a thaobh an dearmad dibhe a rinneadh 
air. Thog e Candida air fras-mhullach a ghuail-
nean agus cha robh bhuaithe a nis ach cia mar a 
rachadh an dorus 'fhosgiadh. 

(Ei leantuinn). 

Ga Thoirt gu Ceill. 
Aireamh mhath bhliadhnaichean air ais bha 

fear Rob Carruic a' cumail banca ami an aon do 
bhailtean na h-Alba. Bha e 'na dhuine anabarr­
ach beairteach, agus bha e cho cruaidh 'sa bha e 
beairteach. Bhatar a togail taigh-eiridinu auns 
a bhaile, agus thainig dithis dhaoine far an lobh 
e aon latha dh' fheuch ciod an t-suim a bheireaclh 
e mar chuid'eacbadh air son a thogail. Chuir 
e sios 'aiiim air son da ghini. Thuirt fear 
de na daoiuo. gu robh sin gle bheag. "Cha'n 
eil, clia'n eil," arsa Carruic, "cha'n urrainn domh 
an c6rr a sheaclmadh!" 

Chaidh ua daoine an deigh sin gu Wilson, fear 
de na marsantan bu mhotha bha 'sa bhaile; agus 
air dha-san na h-'ainmean's na suimeann a bha 
air an cur f a n comhair fhaicinn, thuirfc e " A n 

aiura an aigh ! an c da ghini na thug Carruic 
dhuibh?" 

Thuirt na daoine lis gu 'in b'e, agus dh' innis 
iad dha mar a thuirt e nach b'urrabm e 'n corr a 
sheaebnadh. "Deanaibh stad beag, a chairdean," 
arsa Wilson, "bheir mise '11 daine gu thur fhein 
an uine gle ghoirid." 

Sgriobh e an sin air paipear beag a thug e a 
leabhar orduigh air banca Charruic, a' tarruinn na 
b-uile sgilliun a bha aige air riabh arm, deicb mile 
punnd Sasunnach. 

An ceann choig mhionaidean bha Carruic far 
an robh iad's 'anail 'na nchd leis a' cbabhaig. 
"Ciod e tha cearr?" ars esan ri Wilson. 

"Cha'n eil sion cearr ormsa," arsa Wilson, 
''ach dh' innis na chioine sodliomh nach b'urrainn 
dhut-sa sheachnadh air son togail an fcaigh eirid-
inn ach da ghini. Smaoinich mi air ball gu robh 
rud-eigin cearr, agus chuir mi romham mo chuid 
airgeid a thoirt as a' bhanc' agad gun da.il sam 
bith air eagal gu robh e gu bristeadh!" 

Thug Carruic am peann as a lainih, 's rug o air 
paipear nan ainm. Dhubh e as an da ghini, 
agus. sgriobh e sios leth-clieud 'na aite. An sin 
shrac Wilson an t-6rdugh, thilg e dh' an teino e, 
agus dh'fhag e 'chuid airgeid am banca Charruic 
mar a bha e roimhe. 

+&4t —— 

S G E U L A C H D A N A R A B I A N A C H . 

Ganem. 

CAIB. I I 

CH A bu luaithe a bha e slums amis a' ehraoibh 
na chunnaic e, le cuideachadh an t-soluis a 

chuir an t-eagal air, triuir dhaoine tighinn do 'n 
ait' adhlacaidh. Dh' aithnich e air an eideadh a 
bh' orra gu 'm bu sheirbhisich a bhJ annta. Bha 
fear dhiubh air thoiseach agus lainntear aige, 
agus bha 'n dithis eile 'falbh na dheigh agus ciste 
throm aca air an guaillean aims an robh mu choig 
no sia troidhean a dh' fhad. 

An uair a leig iad a' chiste air lar, thuirt fear 
dhiubh, " A bhraithrean, ma ghabhas sibh mo 
chomhairle-sa, fagaidh sinn a' chiste ann an so, 
agus tillidh sinn do'n bhaile." 

"Cha till, cha till," arsa fear eile, "cha b' e sin 
a dh' aithn ar banamhaighstir dhuinn; mur dean 
sinn mar a dh' aithneadh dhuinn, is docha gu'm bi 
aobhar aithreachais againn. Cuireamaid a' chiste 
fo'n talamh mar a dh' aithneadh dhuinn a dhean­
amh," 

Dh' aontaich an da sheirbhiseach eile gu 'n 
deanteadh mar a dh' aithneadh. Thoisich iad ri 
cladhach na talamhainn leis na h-innealan a thug 
iad leotha air son an aobhair. An uair a chladh-
aich iad domhain gu leor, chuir iad a' chiste anns 
an t-sloc, agus an uair a chuir iad an talamh air a 
muin mar a bha e roimhe, thill iad dhachaidh. 

Chuala Ganem ann am mullach na craoibhe a 
b-uile facal a bh' eadar na seirbhisich, agus cha 
robh fhios aige ciod a theireadh o mu dheidhinn 
a' ghnothaich a bh' ann. Ach thuig e gu 'n robh 
ni eiginn luachmhor anns a' chiste, agus gu'n robh 
aobhar sonraichte aig an neach do 'm buineadh i 
air son a tiodhlacadh anns a' chladh ud. Ghrad 
chuir e roimhe gu 'm faigheadh e 'mach ciod a bh' 
anns a' chiste. Thainig e nuas as a' chraoibh cho 
luath 's a dh' fhalbh na seirbhisich, agus gun 
eagal sam bith air. Thoisich e ri cladhach le 
Mamhan's le 'chasar; cho math's a b' urrainn e, 
agus ann an uine gun bhith fada, leig e ris a' 
chiste. Ach fhuair e gu 'n robh i glaiste le glas-
chrochaidh. Chuir so dragh gu leor air, ach cha do 

chaill e a mhisneach. An uair a thoisich an latha 
ri soilleireachadh, thug e an aire gu 'n robh cnap-
aich chlachan dluth dha. Thog e te dhiubh, agus 
bhrist e a' ghlas leatha, agus ghrad dh' fhosgail e 
a' chiste. 

Ghabh Ganem ioghnadh anabarrach an uair, an 
aite airgiod fhaotainn anns a' chiste, a fhuair e 
boirionnach innte cho maiseach's a chunnaic suil 
duine riamb. An uair a chunnaic e a dreach, an 
rutliadh a bha 'na gruaidhean, agss cho nadarra's a 
bha a h-anail am mach's a steach, thuig e gu 'n 
robh i boo; ach oha b' urrainn e thuigsinn ma's 
ann 'na cadal a bha i, cia mar nach do dlmisg i leis 
an fhuaim a rinn e an uair a bha e 'bristeadh na 
glaise. Bha 'n trusgan a bha uimpe cho riomh-
ach, ag.us bha na lamh-bhannan 's na daoiraein 
cho luachmhor, agus bha na neamhnuidean a bha 
in' a h-amhaich cho mor 's nach robh teagamh 
sam bith aige nach b' e te de dh' ard mbnatban 
uaisle na cuirte a bh' innte. An uair a chunnaic 
Ganem am .boirionnach maiseach so, cba b' e 
mhain gu 'n do ghabh e truas dhith, agus 
gu 'n robh e gu nadarra toileach cobhair a 
dheanamh oirre 'na h-eiginn, ach dhuisg fair-
eachdainean laidir eilo suas 'na chridhe nach robh 
e aig an am a' tuigsinn a thug air gach cuideach­
adh 'na chomas a dheanamh leis a' bhoirionnach 
og mhaiseach a bba 'na laidlie aims a' chiste fa 
chomhair. 

Dhuin e an toiseach geata an ait' adhlacaidh a 
dh' fhag na seirbhisich fosgailte; agus an uair a 
thill e, thog e a' bhean uasal as a' chiste, agus leig 
e na sineadh air an talamh i. Cha bu luaithe a 
leigeadh 'na sineadh i, agus a dh' analaich i an 
t-aile glan na thoisich i ri sreartaich, agus ri glua-
sad a cinn. An sin thoisich i ri cur am mach na 
deoch phuinnseanta a bh' air a stamaic. Mu 
dheireadh thoisich i ri fosgladh 'srisuathadh asul 
agus ri gairm le guth a thaitinn gu mor ri Ganem, 
air an t-sianar mhnathan-frithealaidh a bh' aice air 
an ainm, agus ri radh. "Car son nach 'eil sibb 'g 
am fhreagairt? C'ait' am bheil sibb?" 

Bha ioghnadh oirre nach robh na mnathan-
frithealaidh 'g a freagairt. Ach mu dheireadh an 
uair a sheall i mu'n cuairt, agus a thug i an aire 
gur anns an ait' adhlacaidh a bha i, bhuail an 
t-eagal i. • 

"Ciod is ciall dha so?" ars' ise, le guth ard, "am 
bheil na mairbh air eirigh? Am bheil lath' a 
bhreithcanais air tighinn? Nach iongantach an 
t-atharrachadh so o fheasgar gu madainn!" 

Smaoinich Ganem nach bu choir dha a' bhean 
uasal fhagail na b' fhaide anns an iomacheist anns 
an robh i, ach gu'm b' fhearr dha e fhein a dhean­
amh aithnichte dhi gu modhail, measail, iomch-
uidh. 

" A bhaintighearna," ars' esan, "cha 'n urrainn 
domh innseadb cho toilichte 's a tha mi gu 'n do 
thachair dhomh a bhith an so a chum seirbheis a 
dheanamh dhut, agus gus gach cuideachadh a tha 
'nam chomas a thairgseadh dhut aims an t-suidh-
eachadh oigionnach anns am bheil thu." 

A chum gu'n cuireadh a' bhean uasal a h-earbsa 
ann, dh' innis Ganem dhi an toiseach co e, agus 
cia mar a thachair dha bhith anns an ait' ud. A 
rithist dh' innis e dhi mar a thainig an triuir 
sheirbhiseach leis a' chiste agus a tbiodhlaic 
iad i. 

Chuir a' bhean uasal srol air a h-aghaidh cho 
luath 's a chunnaic i Ganem, agus thuig i gu math 
gu 'n do ehuir e fo chomain mhoir i, agus thuirt i 
ris, "Tha mi 'aingeil do Dhia a chionn gu 'n do 
chuir e neach cho fiughail riutsa gus mo shaoradh 
o'n bhas, ach o'n a thoisich thu air an obair char-

anta so, tha mi 'guidhe ort gn 'n cuir thu crioch 
gu math oirre. Guidheam ort rach do 'n bhaile, 
agus faigh fear aig am bheil miuileid a chum gu 
'n toir e mi anns a' chiste so do '11 taigh agad 
fhein; oir rna thei ! mi do ' a biiaile g' am chois, 
aithnichear air mo thrusgan nach mi aon de 
mhnathan cuma-.sta a' bhaile, agus faodaidh neach 
eiginn an aire tbjirt dhomh agus mo leantuinn. 
Tha e ro fheum il dhomh nach fhaigheadh sluagh 
a' bhaile fiosracliadh sam bitb mu m' dheidhinn. 
An uair a bhii; > mi 'na do thaigh fhein, innsidh 
mi dlmt co m", agus mar a thachair dhomh gus a 
so. Aig a' cLaart am faodaidh tu bhith cinnteach 
gu 'n do chu'r thu comain air neach a tha gle 
thaingeil dhut." 

Mu 'n d' fhalbh Ganem, thug e a' chiste as an 
t-sloc, agus jbuir e an talamh air ais ann mar a 
bha e roim!:e. Chuir e a' bhean uasal anns a' 
chiste, agus dhuin e i air a leithid de dhoigh's gu 
'n saoileadh daoine nach do bhristeadh a' ghlas 
riamh. Ach air eagil gu 'in biodh i air a tacadh, 
cba do dhruid e a' chiste cho dluth's nach fhaigh­
eadh an t-aile a steach innte. An uair a chaidh 
e macli as an ait' adhlacaidh, dhruid e an dorus 
'na dheigh. Agus o'n a bha geata 'bhaile air 
fhosgladh, fhuair e na bha dhith air ann an 
uine ghoirid. Thill e gun dail do 'n ait' adhlac­
aidh, agus chuidich e am fear aig an robh a' 
mhiuileid gus a' chiste a chur tarsuinn air a muin. 
Agus air eagal gu 'n gabhadh e amhrus sam bith 
mu 'n chuis, thuirt e ris, gu 'n d' thug fear eile a' 
chiste do 'n ait' ud an oidhche roimhe sid, agus o 
'n a bha cabhag mhor air gu 'm b' fheudar a fag 
ail arms an ait' adhlacaidh. 

Fad na h-uine a bha Ganem ann am Bagdad 
roimhe sid, bha inntinn suidhichte gu buileach air 
a' ghnothach a thug do 'n bhaile e, agus riamh 
gus a sid cha d' fhairich e bioragadh dhe 'n ghaol. 
Ach a nis bhuail e gu trom e. Cha robh e an 
comas dha amharc air a' mlmaoi uasail oig gun 
fhaireachadh gu 'n robh e air tuiteam ann an 
gaol oirre. 

Fhad's a bha e air an rathad eadar an t-ait' 
adhlacaidh agus a thaigh fhein, bha eagal air gu'n 
eireadh beud do 'n chiste, no gu'n tachradh tub-
aist sam bith dhaibh leis an cailleadh e a' choir a 
bh' aige oirre, agus thug so air gu 'n do thuig e 
gu'n d' fhuair an gaol greim daingean air. Bha e 
anabarrach toilichte an uair a rainig e dhachaidh 
agus a chuireadh a' chiste gu sabhailte steach do 
'n taigh. An uair a dh' fhalbh am fear aig an 
robh a' mhiuileid, thug Ganem air fear dhe na 
seirbhisich an dorus a dhruideadh. Dh' fhosgail 
e 'chiste, agus thug e 'bhean uasal aisde. Threor-
aich e air laimh i d' a sheomar fhein, agus e leig­
eadh ris dhi gu 'n robh truas aige rithe air son na 
deuchainn a dh' fhuiling i anns a' chiste. "Ma 
dh' fhuiling mi moran," ars' ise, "tha toileachadh 
gu leor agam anns na rinn thusa air mo shon, 
agus ann a bhith nis saor o chunnart." 

Ged a bha 'n seomar aig Ganem lan de dh' 
innsreadh luachmhor, cha b' ann air a bha 'h-aire 
ach air an duine ghrinn, thlachdar, mhaiseach a 
thug a saorsa dhi. Shuidh i air langsaid, agus a 
chum gu 'n leigeadh i ris do Ghanem gu 'n robh i 
ro thaingeil dha air son na seirbhis a rinn e dhi, 
thug i an srol bliar a h-aghaidh. Bha Ganem, air 
an laimh eile, a cheart cho taingeil air son na 
h-urram a chuir a' bhean uasal mhaiseach air an 
uair a rinn i so, agus Ian thuig e gu 'n robh e air 
tuiteam ann an trom ghaol oirre. Ciod sam bith 
cho mor's a bha i fo chomain dha, bha e 'smaoin-
tean gu 'n robh e phaighte gu leor le sealladh dhe 
'h-aghaidh fhaotainn. 

(Bi leantuinn). 

Air a Chur a Mach Uair 'san t-Seachdain. 

A P H R I S . 
Bliadhna gl.OO 
Sia Miosan 50 
Tri Miosan 30 

Cuirear am paipear gu hichd-gabhail ann an 
Breatunn. an N e w Zealand, 's an duthchannan 
cein eile air son 1.52 neo 6s. 3d. 'sa bhliadhna. 
Tha 'phr i s ri bhi air a phaigheadh toiseaeh na 
bliadhna. 

l i iodh gacli litir us eile air a seoladh gu 

PUBLISHERS MAC-TALLA, 
Sydney, Cape Breton. 

DI-HAOINE, F E B R U A R A I D H 1, 1901. 

Nach beag suim a thatar a' gabhail 
de dhuthchannan America mu Dheas! 
Bba aimhreit agus cogadh eadar Chili 
agus Peru air a' gheamhradh so, ach 
'se aireamh gle bheag de luchd-leugh-
aidh nam paipearan aig-an robh fhios 
air. Peumaidh sinn aideacbadh nach 
robh cuimbn' againn fein air, agus gur 
e thug gu ar cuimhn' aig am so e, gu'n 
do thachair dhuinn fhaicinn gu robh 
iad a bruidhinn air cumhachan si the 
dheanamh. 

J-

Tha muinntir Halifacs aig an am so 
an dochas gu bheilear a' dol a thois-
eachadh air togail shoithichean anns 
an acarsaid sin. Tha muinntir baile 
St. John 'san dochas cheudna dha 'n 
taobh fein, agus faodar a radh gu bheil 
muinntir a' bhaile so an dochas gur 
ann a thoisichear air togail nan soith-
ichean aim an Sidni. 'Se an duine 
bhios beo a chi, acli 'si bharail chum-
anta gu 'm bithear a' togail shoithich­
ean ann an aon air choireigin de na 
tri puirt sin mu 'n teid moran uine 
seachad. 

Dhiiilt Van Wyck, ard-bhaillidh 
baile mor New York, a bhratach a 
chrochadh aig leth-chrann air talla a 
bhaile an deigh sgeula-bais Victoria 
a chluinntinn. Chuireadh an duine 
so an dreuchd leis a chomunn dhroch-
ainmeil sin a tha aig an am so a riagh-
ladh a bhaile, Tammany Hall. Cha'n 
eil Van "Wyck a dheanamh mar a rinn 
e, air an aobhar sin, a cur miothlaehd 
sam bith air na Breatunnaich. Tha 
iad a' meas gur fhearr a bhi as aonais 
deagh-ruintean Thammany, agus nach 
b'urrainn esan a tha air an ceann 
urram bu mhotha chur air ar ban-righ 
nach maireann na nochdadh, mar a 
rinn e, gu robh e 'na dhearg namhaid 
dh 'i. 

Tha Ban-righ Victoria ri bhi air a 
caradh fo'n fh6d am maireach (Di-
satharna). Air a h-iarrtus fein bidh 
an tiodhlacadh air a dheanamh a reir 
n6s an airm. Bidh aireamh mhor 
mhiltean de na saighdearan a lathair, 
agus bidh an corp air a ghiulan dh' 
ionnsuidh na h-uaghach air carbad 

gunna-mhoir. Bidh an latha air a 
chumail air feadh na h-impireachd air 
fad mar latha broin, ni a tha gle 
iomchuidh, oir ma bha urra rioghail 
riamh air thalanah a b' airidh a caoidh, 
b'e 'n urra sin Victoria. Bidh an 
torradh air a dheanamh le greadh-
nachas nach fhacas 'aicheadh riamh 
roimhe, ach cha 'n iad-san a mhain 
aig am bi ait anns na buidhnean 
greadhnach sin a bhios a cur urram 
oirre-se tha marbh. Bidh a cuimhne 
cubhraidh ann an cridheachan mliill-
eanan anns gach cearna dhe'n domhan, 
agus cha 'n ann a chionn i bhi mor 
agus cumhachdach, ach a chionn i bhi, 
o thus gu crioch a beatha 'sa rioghach-
aidh, mar mhnaoi agus mar bhan-righ, 
'na deagh eisimpleir dhaibhsan a bha 
beo ri a linn fein agus dhaibhsan a 
bhios beo anns gach linn ri teachd. 

Tha sinn an dochas nach 'eil am 
fathunn, gu bhoil plaigh (bubonic 
plague) air bristeadh am mach ann an 
Africa mu Dheas, fior. Tha a phlaigh 
na namhaid moran na's eagallaiche na 
'n cogadh. 'Nuair a tha cogadh air a 
chumail suas uine fhada ann an dutb-
aich theth mar a tha Africa mu dheas, 
far a bheil an t-uisge gann, agus cuirp 
nan daoine agus nan each a grodadh 
fo theas laidir na greine cha'n 'eil dad 
a's cinntiche na gu 'm bi tinneas am 
measg nan saighdearan. Bha e air 
aithris o chionn treis a dh' uine gu 
robh a phlaigh ann an Durban agus 
ann an Capetown; agus ma tha e fior 
gu bheil i air bristeadb am mach an 
aiteachan eile dh' fhaodadh gun tig-
eaclh crioch gu h-aithghearr air a cho-
gadh, agus sin ann an doigh ris nach 
robh mor dhuil. 

.*» 
Tha Seumas Mac-Gilleain, Rathad 

a Chleirich, a sgriobhadli ugainn mar 
a leanas, agus tha sinn a* creidsinn 
nach eil e 'g radh facal nach fhaodadh 
na ceudan de chinn theaghlaichean 
eile a radh mu 'n timchioll fein. Mar 
is motha ni M A C - T A L L A ' S an doigh so, 
's ann is fhearr, oir 'se beothachadh 
agus cumail suas na Gailig is priomh 
aobhar air a bhi 'ga chur am mach, 
agus cha'n eil se61 a's fhearr air sin a 
dheanamh na a bhi teagasg do 'n 
chloinn's do'n oigridh a bhi leughadh 
na cainnt mbathrail 'sa gabhail tlachd 
innte. Tha Mr Mac-Gilleain ag radh: 

''Tha ur paipear a' deanamh feum 
mor na m' theaghlach-sa. Tha ceath-
rar chloinne again, an t-aon a's sine 
ceithir bliadhn' deug a dh' aois, agus 
an t-aon a's oige ochd bliadhna. Leugh-
aidh gach aon dhiubh a' Ghailig gu 
math, ged nach d' fhuair iad leasan 
riamh, no cuideachadh o neach sam 
bith, ach le iad fhein a bhi feuchainn 
ri bhi leughadh a phaipeir Ghailig. 
Thoisich iad aig na Sanasan an tois-
each, an sin thug iad dh' ionnsuidh 
nan naigheachdan, agus an deigh sin 
an leughaidh eile, gus an nise nach eil 
aireamh dhe'n phaipear a tigh'n dh' 
ionnsuidh an taighe nach eil iad a 
leughadh o cheann gu ceann." 

NABARR 
a i r a i r 

Tha Cotaichean-uachdair air an creic an eile 
air pris moran na's airde na so, nach eil faisg 
clio math ris, ann an aodach no ann an 
deanamh. 

2HEAN A'S FHEARR 

AIR PR1SEAN E9LE. 

A N S T O R 

air Sraid Shearlot. 

: a t a i r g s i r m : : 

r&t-leapach. 
air an deanamh leis a' chuideachd ainmeil 
Alaska Feather & Down Co. Ri bhi air an 
ereic mu 'n toisichear air gabhail luaeh 
an stuie. Smaoinieh fhein: Brat-leapach 
math air 

Agus mur cord e riut an deigh dhut a thoirt leat, 
gheibh thu t' airgead air ais. 

SIDNI, C. B. A. T. GRANT, Manager. 

"T" H EE_ 

A chuideachd a's motha tha 'n Canada 
air son deanamh us creic 

L I M I T E D . 

A 1 R N E I S - TAIGHE 'S BRAIT - URLAIR. 
T H A STOC MOR D A O N N A N A G A I N N A I R L A I M H 

' N A R T A I G H - C E A N N A C H D A I R 

Sra id Shear lo t , Sidni. 
Tha sinri a' creic gach seors' innsridh air an cuirear feum am broinn taighe, 

Tha ar prisean ceart. Taghail againn. 

" Ceannaich o'n Chuideachd a's Motha, 's caonihain t' airgead," 

AMHERST BOOT & SHOE Mfg. Co., 
A M H E R S T , N . S . 

A Chuideachd Ghriasachd a's Hotha tha 's na 
Roinnean Iseal. 

Tha ar Brogan, agus gach seorsa caiseirb a tha sinn a deanamh, an deigh ainm 
mor fhaotainn. 

Tha Mr. D. P. Domhnullach, a Stellarton, a' cur cuairt os ar leth air Ceap 
Breatunn 's taobh an ear Nobha Scotia, uair 'san raidhe. Aim am baile Halifacs 
tha sinn a' cumail aig 153 Granville Street, 

NAiGHEACHDAN. 

ha fear dhe na Vanderbilts—Al­
fred G.—air ur-ph&sadb; agus chuir e 
beagah lathaichbah seachad o chionn 
fehoirid ahh arh Mbhtreal. Nuair a 
bha e anns a' bhaile sin cheannaich e 
c6ta-bein d'a mhnaoi air an do phaigh 
e ceithir mile dolair ! 

Cliaochail duin 6g a mhuinntir Cheap 
Breatunn, Iain M. Moireastan, ann 
an Grand Forks, B. C , Di-luain s'a 
chaidh. Fhuair e a bhreth us aracb 
ann an St. Peter's. Bha e 'na fhear-
lagha, agus chaidh e ata mach do 
Cholumbia Bhreatunnach 0 chionn 
dha no tri bhliadhnaichean air ais. 

Bha teine mor ann am Montreal air 
an t-seachdain s'a chaidh, a loisg tog-
alaichean a b'fhiacli leis na bha 'n am 
broinn c6rr us tri millean dolair. 
Chaidh aon togalach fiachail a losgadh 
—togalach Bord na Malairt,-—bhatar 
an diiil nach b'urrainn clo theine dear-
gadb air an togalach so idir, ach ghabh 
e a cheart cho bras ri each. 

Ged a thatar a' gabhail na deigbe 
air an acarsaid, cha 'n eil i dad tuill-
eadh us sabhailte. Chaidh Artar 
Ingraham troimpe Di-mairt s'a chaidh 
's e 'coiseachd thairis oirre as a bhaile. 
Bha e mu uair *gu leth anns an uisge 
mu 'n d' rainig cuideachadh e; bha e 
fad na h-uine sin a greimeachadh ris 
an deigh. Air an latha sin fhein 
chaidh gille beag a bha mach a sceat-
adh fodha, agus mur b' c tapadh a 
chompanach bha e air a bhatadh. 

Cha 'n ann a mhain air Loch Ain-
slie a thatar a' cladhach air son, 
no a' faotainn na holla. Bhuaileadh 
cuisle mhor ann an Texas air an 
t-seachdain s'a chaidh, agus thoisich 
an olla air sputadh suas cho ard ri 
leth-cheud troigh dh'an adhar. Bha 
e cho laidir's nach d' fhuaireadh stad 
a chur air gu ceann choig no shia 
lathaichean, .agus anns an uine sin 
thatar a' meas gu 'n d' thainig ceud 
gu leth mile baraille dhe'n stuth a bh' 
ann os cionn talmhainn. 

Bha Iain Mac-Fhionghain,- am fear 
a tha 'g obrachadh na drochaide tha 
thairis air na Narrows Mhora, air a 
thoirt gu cuirt ami an Sidni Di-mairt 
s'a chaidh. Bhatar a fagail air gu 
robh e cur maill air na treineachan le 
bhi cumail na drochaide fosgailte 
nuair bu choir i bhi duinte; ach aig a' 
chuirt cha robh fianuis 'na aghaidh a 
dhearbbadh sin air, agus chaidh a 
sbaoradh. Tha e a nise 'maoidheadh 
an lagh a thoirt dhiubhsan a bha a' 
toirt droch cliu air mar sheirbhiseach 
an rathaid-iaruinn. 

Maduinn na Sabaid s'a chaidh bha 
na seirbheisean ann an eaglaisean a-
bhaile air an cumail mar chuimh-
neachan air beatha agus bas Ban-righ 
Victoria. Tha an togalach anns am 
bheil oifis a phuist agus tigh na cus-
buinn air a chomhdach ann an dubh, 
agus mar an ceudna an togalach anns 
am bheil oifis a' bhaile. Tha na brat-
aichean uile 'n crochadh ri leth-chrann 
gach latha o'n chaochail Victoria, ach 
a mhain Di-ciaduin, an treas latha 
fichead, nuair a bha Prionnsa Wales 
air a mhionnachadh a stigh mar Righ 
Iomhar VII.—an latha sin bh a na 
biataichean air an cumail ri ard-
chrann gu dol-fodha na greine. Bidh 
Di-sathama air a chumail mar latha 
broin, agus bidhear a losgadh urch-
raichean leis na gunnachan mora aig 
am an tiodhlacaidh. 

Bha tribblaid anns na factoridhean-
bhrog an Cufebec b chibun ghoirid, an 
luchd obrach a' cur an agbaidh inneal-
an ura bliatar a cur a stigh. Ach gu 
fortanach chaidh ciiisean a cheartach-
adh, agus chaidh na daoine air ais a 
dh' obair. 

Tha moran tinneis air feaclh a 
bhaile's na duthcha aig an am so. 
Tha an t-side gle mhi-fhallain. Tha 
an grippe a' cur air moran ach cha 'n 
eil sinn an duil gu bheii an cuslaint 
sin buileach cho dona 'sa bha i bliarih-
naichean roimhe. 

Thachair droch sgiorradh ann am 
Bowmanvillc, Ontario, air maduinn 
tia Sabaid s'a chaidtu Bha carbad 
a bha dol tarsuinn an rathad-iarruinn 
air a bbualadh leis an inneal-sinuide, 
agus bha 'n triixir a bha ann, gille 
agus dithis nigbean, air am marbhadh. 

Aig cuirt a bha air a cumail ann 
am baile Halifacs air an t-seachdain 
s'a chaidh, bha sianar air am faotainn 
ciontach de bhristeadh a stigh do 
thaighean air son meairle dheanamh. 
Fhuair fear dhiubh coig bliadhua, fear 
eile ceithir bliadhna, agus each da 
bhliadhna 'n urra dhe'n tigh-obrach. 

Bha side anabarrach briagha againn 
inu'n bhliadhn' uir, brata math sneach-
da air an lar, agus deagh roidean 
sleigbe ann fad faisg air mios. Ach 
o chionn faisg air da sheachdain air 
ais, thainig caochladh mor air an 
t side, agus uaithe sin tha'n t-uisge 
sileadh gu trice, agus tha an t-side 
fliuch, mi-fhallain, 

Tha an Riaghladh Breatunnach an 
deigh leth-cheud mile de dh' eich 
's de mhiulaidean a cheannach 
ann an Staid Kansas air son an 
airm ann an Africa mu Dheas. Tliois-
icheadh air aiseag nam beothaichean 
a null air an t-seachdain so. 'S e coig 
ceud deug an aireamh a's motha gha-
bhas cur a null air aon soithcach; bidh 
mar sin luchd tri soithichean deug air 
fhichead ann dhiubh. 

Tha sinn duilich a chluinntinn gu 
bheil Domhull Mathanach, an ceann-
aiche, a fuireach ro-thinn. Tha mor­
an chairdean aig Mr Mathanach am 
measg leughadairean M I I I C - T A L L A aig 
am bi co-fhaireachdain ris 'na thinneas. 
Tha Cailean Siosal, am fear iagha, gle 
iseal o chionn corr us seachdain. Tha 
Seumas Patterson, aig na Forks, mar 
an ceudna gle thinn o chionn mios air 
ais. Tha an triuir dhaoine so gle 
mheasail aig na h-uile, agus b' e ar 
durachd 's ar guidhe dhaibh gu 'n 
biodh iad an uine ghearr air an aiseag 
gu slainte. 

Tha taghadh luchd-riaghlaidh a' 
bhaile ri bhi air a dheanamh Di-mairt 
s'a tighinn. Air son ard-bhaillidh-
eachd a' bhaile tha Ualter Crowe, agus 
Cailean Mac-Fbionghain a ruith. Air 
son aiteachan-suiclhe 'sa chomhairle 
tha 'ruith:—Anns a' cheud roinn dhe 
'n bhaile, W . A. G. Hill, agus Tain A. 
Young; anns an darra roinn, Tormad 
Domlmullach, Howard Caimbeal, agus 
Teariach Hill; anns an treas roinn 
Domhnull Domhnullach agus D. A. 
Camaran; anus a' choigeamh roinn, 
Ailean Mac Leoid, Alasdair Fj-fe, 
TJilleam Fitzgerald, agus Niall A . 
Mac-a-Phearsain. Anns a cheath-
ramb roinn tha H. S. Ros, agus Ed­
ward Keefe air an taghadh gu h-aon-
ghutbach. Is roinnean ura an ceath-
ramh's an coigeamb, agus mar sin tha 
da chomhairleach air an taghadh leis 
gach aon dhiubh. 

Coiaicheaii=U achaai r, 
agus Aodach C 

Tha sinn a dol a clireic na th' againn de 
dh' Aodaichean romh dheireadh na bliadh­
na. Is e so creic a's motha bh' ann am 
bliadhna, agus is coir dhut an cothrom a 
ghabhail air thu fhein a chomhdach air 
choinneamh a gheamhraidh, fhad 'sa dh' 
fhaodas tu sin a dheanamh cho saor. 

i t h e r l a n d & Co. 

SHALL ANN AN SO AIR 

AN ATH SHEACHDAIN ^ 

Sidni, C. B. 

Tha stoc iomlan dhiubh againn, agus 
air prisean a tha ceart. 

liei ii bhieign 
amis na seorsachan a leanas: Musk Ox, 

Gobhar Dubh, Gobhar Glas, Wombat, agus 
bian ainmeil an Saskatchewan Buffalo. 

Tha againn air an rathad a' tighinn 

Luchd car de PHIIJR MATH Teaghlaich 

a theid againn air a chreic riut fhein's ri do 
choiinhearsnaich air 

I , — - W 5 I D N ! , C B. 


